
Ed. 555. Nefndarálit [155. mál]
um frv. til l. um réttindi kvenna.

Frá meiri hl. heilbrigðis- og félagsmálanefndar.

Nefndin hefur ekki orðið sammála um afgreiðslu þessa máls. Minni hl., þeir
HV og BrB, sem þó ekki var á fundi, er ákvörðun var tekin um afstöðu til málsins,
vill samþykkja frumvarpið, en meiri hl. (GJ, L.JÓh og PZ) vill að þessu sinni láta
afgreiða málið með rökstuddri dagskrá. Við teljum málið ekki nægjanlega rann-
sakað og óvíst og óljóst, að hve miklu leyti kvenfólk nú hefur annan rétt en karl-
menn. Vafasamt er líka, hvort ekki sé heppilegra og jafnvel nauðsynlegt að breyta
fleiri lögum til að skapa konum og körlum fullkomið jafnrétti en að gera það með
einum lögum eins og hér er ætlazt til, að gert sé.

Af þessu leggur meiri hl. nefndarinnar til, að málið sé afgreitt með svofelldri

RÖKSTUDDRI DAGSKRÁ:
Í trausti þess, að ríkisstjórnin láti rannsaka, að hve miklu leyti kvenfólk nýtur

ekki sömu réttinda nú og karlmenn, og að þeirri rannsókn lokinni leggi fyrir Al-
þingi frumvarp til laga eða breytinga á eldri lögum, eftir því sem þurfa þykir, til
þess að skapa sem fullkomnast lagalegt jafnrétti milli kvenna og karla í þjóðfélag-
inu, tekur deildin fyrir næsta mál á dagskrá.

Alþingi, 11. apríl 1949.

